
Capítulo VI. Anexos

1. Anexo I. Notación de cores dos
criterios de avaliación (CA) e dos
contidos (C)
O emprego de códigos cromáticos estandarizados na elaboración das programacións
facilita a súa lectura, tanto ao persoal docente que a deseña como ao resto de
compañeiros/as, ao identificar visualmente os elementos engadidos no currículo oficial.
Neste procedemento empréganse catro cores: negra, encarnada, verde e azul:

 Negra.

– Indica que estes elementos curriculares da programación pertencen ao currículo
oficial.

 Encarnada.

– Emprégase para subdividir criterios de avaliación (CA) ou contidos do currículo
oficial coa finalidade de desdobralos ou desagrupalos. Ex: CA1.1 SubCA1.1.1,
SubCA1.1.2, SubCA1.1.n

 Verde.

– Emprégase para introducir "contidos novos derivados dun criterio de avaliación" ou,
dito doutro xeito, son criterios de avaliación convertidos en contidos. Ex:
Preparouse....  Preparación...

– Un CA convértese en contido substantivando o verbo do CA ou reflectindo na
listaxe de contidos o obxecto da acción (os substantivos) do CA.

– Estes contidos verdes engádense ao mesmo nivel que os contidos curriculares de cor
negra. Nas subdivisións destes contidos empregarase a cor verde.

– A redacción destes contidos debería levar ao final o código entre parénteses do CA
do que derivan.

– Ex. CA1.5. Identificáronse os compoñentes e os bloques funcionais 
Identificación dos compoñentes e os bloques funcionais (CA1.5).

 Azul.

– Emprégase para introducir CA ou contidos totalmente novos.

– Os CA novos colgan directamente do RA correspondente, e sitúanse e codifícanse
ao final de todos os CA. Ex: RA1  CA1.1, CA1.2,..., CA1.n

– Os contidos azuis engádense ao mesmo nivel que os contidos curriculares de cor
negra. Nas subdivisións destes contidos empregarase a cor azul.

2. Anexo II. Resumo da fase de
adaptación de CA e de contidos
Esta fase de adaptación de CA e contidos realízase na aplicación informática na pestana
"3.b) Relacionar RA, CA, BC e contidos coas actividades" (esta opción tamén é
posible na pestana "4.b) Relacionar RA e BC con UD") a través do botón ...
(engadir/borrar elemento) que aparece ao lado dos RA, CA, BC e contidos. Así:

 Desde o botón ... dun RA pódese crear un criterio de avaliación "CA novo" (cor
azul), que ha aparecer codificado ao final da listaxe de CA.

 Desde o botón ... dun CA permítese a creación de subcriterios de avaliación
"SubCA" (cor encarnada), que van depender do devandito CA do currículo.

 Desde o botón ... do título do BC pódese crear un "contido novo" (cor azul), que ha
aparecer codificado en primeiro lugar ao inicio da listaxe de contidos.

 Desde o botón ... dun contido do currículo (cor negra) pódese crear:

– Un subcontido (cor encarnada), que ha depender do contido curricular oficial.

– Un contido derivado de CA (cor verde), que se codificará ao mesmo nivel que os
contidos principais.

– Non debe utilizarse a opción de crear subcontido derivado de CA (cor verde),
porque non se se está partindo dun contido derivado de CA.

– Un contido novo (cor azul), que se ha codificar ao mesmo nivel que os contidos
principais.

– Non debe utilizarse a opción de crear un subcontido novo (cor azul), pero só
porque non se se está partindo dun contido novo.

 Desde o botón ... dun contido derivado de CA pódese crear:

– Un subcontido derivado de CA (cor verde), que ha depender do contido derivado
de CA.

– Outro contido derivado CA (cor verde), que se codificará ao mesmo nivel que os
contidos principais.

– Un contido novo (cor azul), que se codificará ao mesmo nivel que os contidos
principais.

– Non debe utilizarse a opción “subcontido”normal (encarnado), aínda que estea
dispoñible, porque non se está a partir dun contido do currículo.

 Desde o botón ... dun contido novo pódese crear:

– Un subcontido novo (cor azul), que ha depender do contido novo.

– Un contido novo (cor azul), que se codificará ao mesmo nivel que os contidos
principais.

– Un contido derivado de CA (cor verde), que se codificará ao mesmo nivel que os
contidos principais.

– Non debe utilizarse a opción “subcontido”normal (encarnado), aínda que estea
dispoñible, porque non se está a partir dun contido do currículo.

3. Anexo III. Esquema dos "estados"
dunha programación na aplicación
informática

“ Crear” programación

4. Anexo IV. Regras de validación da
aplicación para pechar unha
programación
A aplicación permite pechar a elaboración dunha programación cando están completas
todas as epígrafes de formalización obrigatoria. No caso de detectar erros, presenta a
epígrafe "Supervisión automática da programación", que informa das correccións
necesarias para poder "pechar". Así e todo, é interesante coñecer as principais regras de
validación destas pestanas para evitar posibles erros.

 Pantalla 1. Identificación da programación:

– Introducir a duración das sesións semanais.

– Introducir o número de sesións semanais.

– Dispor as UF na orde de impartición.

 Pantallas 2, 5, 6, 7, 8 e 9:

– Deben levar texto.

 Pestana "3.a) Editar UD":

– Todos os campos deben estar completos: título, descrición, duración das sesións e
peso na cualificación do módulo.

– A suma do total das sesións de UD debe ser igual ao total de sesións anuais do
módulo ou da unidade formativa, de ser o caso. Ao lado do título do módulo ou da
unidade formativa reflíctese a súa duración total para que sirva de referente á hora
de temporizar as UD.

– As sesións das UD deben ser números enteiros.

 Pestana "3.b) Relacionar RA, CA, BC e contidos coas UD":

– Todos os RA, CA e contidos deben estar vinculados a algunha UD (se algún
elemento curricular non está vinculado a algunha UD aparece sombreado en cor
laranxa).

– Cada UD estará asociada, como mínimo, a un CA e a un contido.

– No caso de non desexar vincular algún CA ou contido a ningunha UD, débese
xustificar cun comentario a través de "Notas" (así desaparecerá o sombreado laranxa
que estaba a indicar que o CA ou contido carecía de marcaxe vinculándoo a algunha
UD).

 Pestana "4.a) Editar actividades e obxectivos específicos":

– Todos os campos deben estar completos: título, obxectivo/s específico/s, descrición
e duración.

Nesta versión da aplicación é posible non redactar obxectivos en ningunha
actividade se os CA se dividen de forma que teñan un alcance similar aos obxectivos
e se distribúen correctamente entre as actividades.

– A suma do total das sesións das actividades debe ser igual ao total da UD.

– As sesións das actividades poden ser números decimais, pero a suma do total debe
ser un número enteiro.

 Pestana "4.b) Relacionar RA, CA, BC e contidos coas actividades":

– Todos os RA, CA e contidos deben estar vinculados a algunha actividade.

– Cada actividade estará asociada, como mínimo, a un CA e a un contido.

 Pestana "4.c) Axustar avaliación":

Programacións tipo 1

– Cada CA debe ter un instrumento de avaliación, peso de cualificación e mínimo
exixible. Ademais, débese completar a epígrafe "sobre que se aplica" o CA.

– A suma dos pesos dos CA de cada UD debe ser do 100 %.

Programacións tipo 2

– Cada CA debe ter un procedemento, a descrición da proba, un instrumento de
avaliación, a descrición do mínimo esixible e o peso do CA na cualificación.

– A suma dos pesos dos CA de cada UD debe ser do 100 %.

5. Anexo V. A avaliación de
competencias

5.1 Que é unha competencia e como se avalía?

A avaliación das aprendizaxes en FP débese realizar tendo presente que se trata de coñecer
se o alumnado é profesionalmente competente. Aínda que hai moitas definicións de
competencia (probablemente todas útiles) neste manual utilízase unha descrición formal
similar á que se utiliza para redactar os resultados de aprendizaxe e os criterios de
avaliación.

Unha competencia pódese expresar formalmente mediante un texto con esta estrutura:

Competencia =
Acción (verbo) + Tema ou obxecto (xeralmente un concepto) +

+ Condición (en termos de contexto ou situación de aprendizaxe) + Evidencia de aprendizaxe.

Por comparación, os RA dos currículos de FP estrutúranse do seguinte xeito:

RA = Logro (verbo) + Tema ou obxecto (contido) + Accións (verbos)

Mentres que os CA teñen a seguinte estrutura:

CA = Acción (verbo) + Tema ou obxecto (contido) + Condicións (contexto ou situación)

É dicir, os RA describen globalmente accións que se enumeran e detallan nos CA. Nestes,
as condicións que se aplican ás accións refírense, en moitos casos, a contextos ou
situacións nas que se debe realizar a acción (na práctica os contextos aplícanse en función
das posibilidades dos talleres, dos laboratorios ou dos costumes docentes en cada ámbito
técnico).

Neste sentido, considerar os RA e os CA como competencias e compoñentes da
competencia, respectivamente, non contradí a norma de redacción coa que se definiron
dado que as “condicións”incluídas nos CA conteñen, en xeral, referencias a contextos de
aprendizaxe e/ou describen ou concretan as posibles evidencias. Como se verá, esta
aproximación á avaliación ten numerosas vantaxes á hora de avaliar as aprendizaxes do
alumnado e, por tanto, de axudar a deseñar actividades e tarefas de aprendizaxe.

Que é unha evidencia de aprendizaxe e como se relaciona cos instrumentos de
avaliación?

Ser competente implica a capacidade de demostralo, para o que se require producir
obxectos ou documentos, ou amosar comportamentos que sirvan para determinar se se é
competente e en que grao. A estes obxectos, documentos e comportamentos que produce o
alumnado para aprender ou durante a aprendizaxe denomínaselles, xenericamente,
“evidencias de aprendizaxe”ou “evidencias de competencia”se se utilizan para avaliar a
competencia do alumnado.

Os instrumentos de avaliación, por outra parte, son documentos nos que se recollen as
valoracións das evidencias de aprendizaxe que se establecen como referencia para

determinar o grao de competencia.

Para avaliar un CA, por conseguinte, cómpre concretar, en primeiro lugar, o que se
toma como evidencia de competencia e, en segundo lugar, hai que seleccionar un
instrumento de avaliación apropiado para cualificar esa evidencia.

As evidencias de competencia poden ser de tres tipos básicos: “evidencias de
coñecemento”, “evidencias de produto”e “evidencias de desempeño”.

É dicir, os CA, considerados como competencias, describen a elaboración ou a
realización de evidencias de coñecemento (describir, identificar, clasificar, calcular...), de
evidencias de produto (montar, construír...), ou de evidencias de desempeño (aplicar
protocolos, executar procesos, prestar servizos...). Por isto, para asociar un instrumento de
avaliación a un CA abonda con identificar o tipo de evidencia que describe e escoller o
instrumento de avaliación adecuado para a valorar.

Neste sentido, e con carácter xeral:

– As evidencias de coñecemento avalíanse mediante probas escritas nas que o
alumnado debe realizar a acción que se indica no CA (describir, seleccionar,
calcular, etc.).

– As evidencias de produto avalíanse mediante listas de cotexo que conteñen
indicadores, derivados do CA, que describen as propiedades dos obxectos, dos
documentos ou das operacións que se realiza o alumnado.

– As evidencias de desempeño avalíanse mediante táboas de observación, que
conteñen indicadores derivados do CA que describen os comportamentos que o
alumnado debe amosar se é competente.

Vantaxes de considerar os CA como compoñentes da competencia do RA

A vantaxe fundamental que ofrece esta perspectiva consiste en darlle un sentido diferente
á avaliación. É dicir, hai unha diferenza importante entre considerar que a avaliación
consiste en determinar o que “sabe”o alumnado ou considerar que consiste en determinar
o seu grao de competencia. E isto inflúe moito no xeito de ensinar. Entender que o proceso
de ensino ten como obxectivo que o alumando “saiba”os contidos require tarefas de
ensino e aprendizaxe moi diferentes das que se requiren para lograr que o alumnado sexa
competente no que establecen os RA (é dicir, o que establecen os CA).

Asignarlles instrumentos de avaliación aos CA, no canto de utilizar os contidos para os
escoller, reduce considerablemente os tipos de preguntas e de problemas que podemos
incluír nas probas. É dicir que ser competente no sentido que establecen os CA con
respecto ao coñecemento dos contidos só require un coñecemento moi específico e
concreto deles, non o seu coñecemento completo e memorístico.

Seleccionar os instrumentos de avaliación só en función dos CA garante que se teñen
en conta só os contidos necesarios para demostrar a competencia do RA e que non se
avalían contidos irrelevantes que tampouco hai que ensinar. Tamén simplifica a avaliación
ao reducir o número de elementos do currículo a ter en conta (só os CA) e axuda a deseñar
actividades e tarefas de aprendizaxe adecuadas para lograr a competencia descartando as
que exceden os CA. E utilizar os CA como única referencia tamén reduce as diferenzas
entre docentes na selección de instrumentos de avaliación, cousa que ocorre
invariablemente cando a avaliación se basea en interpretacións persoais dos contidos.

Técnicas de avaliación

Por técnica de avaliación enténdese o xeito en que, durante o proceso de avaliación, se
obteñen as evidencias de competencia.

En Formación Profesional utilízanse, sobre todo, dúas técnicas de avaliación:

 Avaliación a partir das producións do alumnado, para recoller evidencias de
coñecemento (probas) e de produto (documentos e obxectos).

 Avaliación coa técnica de observación do comportamento, para recoller evidencias de
desempeño.

Os instrumentos de avaliación son documentos, elaborados para analizar as evidencias
asociadas aos CA, nos que queda constancia das aprendizaxes realizadas, mediante os que
pode establecerse o grao de dominio da competencia.

Esta definición aplícase en cada tipo de instrumento de avaliación do seguinte xeito:

– Proba escrita: este tipo de probas comezan sendo un documento que contén o
enunciado da proba, que se converte en evidencia de aprendizaxe cando o alumnado
entrega a proba resolta. As probas escritas convértense en instrumentos de
avaliación ao corrixilas da forma tradicional, porque nelas se recolle a aprendizaxe
realizada polo alumnado, ademais de aplicarse os criterios de cualificación para
cualificar o alumnado.

Malia considerarse válida esta forma de proceder, para cualificar as probas
escritas correctamente deberíanse tratar como evidencias de produto (documentos
producidos polo alumnado) ás que se lles aplica unha táboa de indicadores que sirva
para cualificar os graos de dominio que se establezan para o CA que se estea
avaliando.

– Listas de cotexo (LC): utilízanse listas de cotexo que conteñen indicadores,
derivados do CA, que describen características do produto (como disposición,
compoñentes, dimensións, composición, acabamento, etc.) para avaliar evidencias
de produto elaboradas polo alumnado, como documentos (informes, traballos de
investigación, etc.) ou obxectos (montaxes, pezas, instalacións, etc.).

– Táboas de observación (TO): coa técnica de avaliación por observación aplícanse
táboas de observación como instrumento para avaliar o desempeño do alumnado (a
evidencia de desempeño).

Para avaliar os CA como competencias é necesario que o alumnado realice a(s) acción(s)
que indica o CA en tanto que se lle avalía. Utilizar un instrumento de avaliación no que o
alumnado ten que realizar unha acción diferente da que establece o CA é equivalente a
substituír o CA por outro diferente sen o declarar na programación.

Este caso pode ocorrer con CA que conteñen accións como “describir”ou “explicar”se
se avalían utilizando cuestionarios (“seleccionar”, “diferenciar”) ou cando se cualifican
actividades prácticas (“montar”, “construír”, “medir”, etc.) a partir de probas escritas
convencionais (“describir”, “seleccionar”ou “calcular”).

Avaliar un CA como competencia implica, daquela, asegurar que o alumnado realice a
acción do CA durante a tarefa de avaliación.

5.2 Grao de dominio dunha competencia. Indicadores
e niveis de logro. Rúbricas

Non é posible avaliar a adquisición dunha competencia profesional de xeito obxectivo sen
definir previamente como se determina o grao de dominio mínimo necesario para
certificar que o alumnado é competente.

O dominio da competencia pódese avaliar utilizando “indicadores”de competencia,
que son, tecnicamente, obxectivos que deben describir as operacións e as situacións
relacionadas co dominio da competencia de forma claramente identificable. No currículo

este papel desempéñano os CA.

 Os graos de dominio establécense asociando a cada CA un conxunto de “niveis de
logro” que deben cumprir a condición de que os niveis superiores abrangan os
inferiores.

Para que os niveis de logro sexan útiles na avaliación de competencias teñen que se referir
a aspectos observables nos que se manifeste, de xeito inequívoco, o grao de dominio da
competencia alcanzado por un alumno ou unha alumna, de tal forma que avaliadores/as
diferentes o identifiquen correctamente (usualmente redáctanse tomando como punto de
partida o texto dos CA concretando os aspectos xenéricos).

 Indicadores (CA) e niveis de logro forman unha matriz que se denomina “rúbrica”
da competencia (RA).

No caso da FP, identificando resultado de aprendizaxe (RA) con competencia e criterio de
avaliación (CA) con indicador, é doado crear a rúbrica dun RA redactando os niveis de
logro da rúbrica de cada un dos seus CA.

Exemplo de rúbrica dos resultados de aprendizaxe

Supoñamos que hai que deseñar, para o seguinte RA, unha rúbrica básica con tres niveis:
máximo (o que establece o currículo), o que se considere como mínimo para certificar a
competencia e un nivel intermedio entre os dous:

 RA6. Realiza operacións auxiliares de mantemento de instalacións eléctricas e/ou
domóticas de edificios, tendo en conta a relación entre as intervencións e os resultados
perseguidos.
– CA6.1. Identificáronse as avarías tipo en instalacións eléctricas en edificios.

– CA6.2. Identificáronse as avarías tipo en instalacións domóticas en edificios.

– CA6.3. Inspeccionouse a instalación comprobando visualmente ou funcionalmente a disfunción.

– CA6.4. Recoñeceuse o estado da instalación ou dalgún dos seus elementos, efectuando probas
funcionais ou medidas eléctricas elementais.

– ...

– CA6.9. Operouse con autonomía nas actividades propostas, mantendo unha actitude responsable,
ordenada e metódica.

– CA6.10. Demostrouse responsabilidade ante erros e fracasos.

– CA6.11. Elaborouse un informe coas operacións realizadas nun documento co formato establecido.

Para elaborar a rúbrica dun CA cómpre, previamente, deseñar a súa táboa de indicadores.
A rúbrica obtense agrupando os indicadores da táboa en niveis de logro. Neste exemplo, a
táboa de indicadores ten só tres indicadores que se van agregando nos niveis de logro (só
se representa unha das táboas de indicadores).

A rúbrica deste RA pódese compor xuntando as rúbricas de todos os seus CA e terá
este aspecto (o nivel de logro mínimo represéntase en encarnado e o nivel máximo en
azul):



Rúbrica dunha competencia

En CA6.1 dáse un exemplo de táboa de indicadores a partir da que se elabora a rúbrica para asociar os indicadores coa cualificación.

Resultado de aprendizaxe
(competencia)

RA6. Realiza operacións auxiliares de mantemento de instalacións eléctricas e/ou domóticas de edificios,
tendo en conta a relación entre as intervencións e os resultados perseguidos.

Criterios de avaliación
(Indicadores/subcompetencias)

Niveis de logro

Mínimo esixible Medio Máximo

 CA6.1. Identificáronse as
avarías tipo en instalacións
eléctricas en edificios.

 Identifica avarías tipo
(enumerar) en instalacións
eléctricas simuladas (concretar
elementos).

 Identifica avarías tipo
(enumerar) en instalacións
eléctricas simuladas e no taller
(concretar elementos).

 Identifica avarías tipo
(enumerar) en instalacións
eléctricas simuladas, no taller e
en edificios (concretar
elementos).

Táboa de indicadores de CA6.1,
a partir da que se elabora a rúbrica
para cualificar o alumnado. Cada
nivel de logro agrega un indicador.

 I6.1.3 Identifica avarías tipo (enumerar) en instalacións eléctricas de edificios (concretar elementos).

 I6.1.2 Identifica avarías tipo (enumerar) en instalacións eléctricas no taller (concretar elementos).

 I6.1.1 Identifica avarías tipo (enumerar) en instalacións eléctricas simuladas (concretar elementos).

 CA6.2. Identificáronse as
avarías tipo en instalacións
domóticas en edificios.

 Identifica avarías tipo
(enumerar) en instalacións
domóticas simuladas (concretar
elementos).

 Identifica avarías tipo
(enumerar) en instalacións
domóticas simuladas e no taller
(concretar elementos).

 Identifica avarías tipo
(enumerar) en instalacións
domóticas simuladas, no talle e
en edificios (concretar
elementos).

 CA6.3. Inspeccionouse a
instalación comprobando
visualmente ou funcionalmente
a disfunción.

 Inspecciona a instalación
simulada (concretar elementos)
comprobando visualmente ou
funcionalmente a disfunción.

 Inspecciona a instalación
simulada e no taller (concretar
elementos) comprobando
visualmente ou funcionalmente
a disfunción.

 Inspecciona a instalación
simulada, realizada no taller e
real (concretar elementos)
comprobando visualmente ou
funcionalmente a disfunción.

 CA6.4. Recoñeceuse o estado
da instalación ou dalgún dos
seus elementos, efectuando
probas funcionais ou medidas
eléctricas elementais.

 Recoñece o estado da
instalación ou dalgún dos seus
elementos, efectuando medidas
eléctricas elementais
(enumerar).

 Recoñece o estado da
instalación ou dalgún dos seus
elementos, efectuando medidas
eléctricas básicas e probas
funcionais (enumerar).

 Recoñece o estado da
instalación ou dalgún dos seus
elementos, efectuando medidas
eléctricas elementais
(enumerar), probas funcionais
(enumerar) e ensaios de
funcionamento.

 CA6.5. Verificouse a ausencia
de perigo para a integridade
física e para a instalación.

 Verifica a ausencia de perigo
(enumerar) para a integridade
física.

 Verifica a ausencia de perigo
(enumerar) para a integridade
física e para a instalación
(enumerar).

 Verifica a ausencia de perigo
(enumerar) para a integridade
física, para a instalación e para
o sistema..

 CA6.6. Substituíuse o elemento
deteriorado ou avariado
seguindo o procedemento
establecido ou de acordo coas
instrucións recibidas.

 Substitúe o elemento
deteriorado ou avariado de
acordo coas instrucións
recibidas.

 Substitúe o elemento
deteriorado ou avariado
seguindo o procedemento
establecido ou de acordo coas
instrucións recibidas.

 Substitúe o elemento
deteriorado ou avariado
seguindo o procedemento
establecido ou de acordo coas
instrucións recibidas ou
aplicando de forma creativa
técnicas de reparación.

 CA6.7. Comprobouse o correcto
funcionamento da instalación.

 Comproba o funcionamento de
partes (enumerar) da instalación
(concretar elementos).

 Comproba o funcionamento de
partes da instalación e da
instalación (concretar
elementos)

 Comproba o correcto
funcionamento de partes da
instalación, da instalación e da
conexión con outras instalacións
(concretar elementos)

 CA6.8. Aplicáronse as normas
de seguridade e protección
ambiental en todas as
intervencións de reparación da
instalación.

 Aplica normas de seguridade
(enumerar) en intervencións
(concretar) de reparación da
instalación (concretar
elementos).

 Aplica normas de seguridade
(enumerar) e protección
ambiental (enumerar) nas
intervencións de reparación da
instalación (concretar
elementos).

 Aplica as normas de seguridade
(enumerar) e protección
ambiental (enumerar) en todas
as intervencións de reparación
da instalación.

 CA6.9. Operouse con
autonomía nas actividades
propostas, mantendo unha
actitude responsable, ordenada
e metódica.

 Opera con autonomía
(concretar) en actividades
específicas, mantendo unha
actitude ordenada e metódica.

 Opera con autonomía
(concretar) nas actividades
principais (enumerar),
mantendo unha actitude
responsable, ordenada e
metódica.

 Opera con autonomía
(concretar) en todas as
actividades, mantendo unha
actitude responsable, ordenada
e metódica.

 CA6.10. Demostrouse
responsabilidade ante erros e
fracasos.

 Identifica erros (enumerar) e
demostra responsabilidade
(definir nivel) ante eles.

 Identifica erros (enumerar),
fracasos (concretar)e niveis de
responsabilidade ante eles.

 Demostra responsabilidade
(definir nivel) ante erros
(enumerar) e fracasos
(concretar).

 CA6.11. Elaborouse un informe
coas operacións realizadas nun
documento co formato
establecido.

 Elabora un documento coas
operacións realizadas nun
documento co formato
establecido (concretar
complexidade).

 Elabora un informe coas
operacións realizadas nun
documento (concretar
complexidade).

 Elabora un informe coas
operacións realizadas nun
documento co formato
establecido (concretar
complexidade).

 Repárese en que o aspecto característico que diferencia a redacción dos niveis de
logro con respecto á dos CA é, neste caso, a concreción da complexidade dos
circuítos e a enumeración completa das variantes que se asocian a un nivel de logro
dado (este exemplo pertence a un ciclo básico de electrónica. Os aspectos para
concretar serán diferentes noutros ámbitos ou para outros CA).

É dicir, un nivel de logro debe concretar, enumerando ou declarando, todos os aspectos
posibles do indicador e diferenciar o nivel de logro en función destas concrecións, polo
que a súa redacción se aproximará moito á descrición dunha actividade.

A aplicación de táboas de indicadores e de rúbricas na avaliación de competencias pode
implicar cambios no deseño das probas de avaliación porque se require que estas
diferencien o alumnado en función dos niveis de logro.

Un instrumento de avaliación simple, como un exercicio de resolución de problemas
asociado a un CA, por exemplo, debe deseñarse para que os problemas teñan preguntas
que se correspondan cos indicadores da táboa de indicadores do CA e, por tanto, do nivel
de logro da rúbrica asociada, de tal forma que sexa evidente, a partir das respostas
correctas, o grao de dominio alcanzado polo alumnado.

Como xa se dixo anteriormente, as táboas de indicadores pódense crear redactando os
indicadores da táboa como subcriterios de avaliación dos CA para os asociar cos
correspondentes niveis de logro da rúbrica. Débese procurar que os indicadores queden
ordenados do mínimo ao máximo. Posto que neste exemplo só se dan tres indicadores na
táboa de indicadores, só pode haber tres niveis de logro por CA.

Aínda que se poden deseñar rúbricas con máis niveis (requirirán táboas de indicadores
máis detalladas), debe haber polo menos dous niveis (mínimo e máximo ou “nominal”,
que debe ser equivalente ao CA).

5.3 Tipos de avaliación

O momento en que se aplica a avaliación ten especial importancia no proceso de ensino e
aprendizaxe, e serve para reflexionar acerca do que é costume avaliar e da validez destes
costumes para certificar a competencia técnica do alumnado.

 En función do momento en que se se aplique, a avaliación clasifícase en
“diagnóstica ou inicial”, “formativa”e “sumativa”(ou “acumulativa”).

 A avaliación inicial ou diagnóstica, é a que se aplica para determinar se as competen-
cias previas do alumnado son suficientes para cursar un módulo de formación profesio-
nal ou se se require algún tipo de reforzo previo. Realizala correctamente require utili-
zar técnicas de avaliación similares ás actualmente utilizadas nos procesos de acredita-
ción de competencias profesionais.

A avaliación diagnóstica pódese realizar seleccionando os CA que requiren
coñecementos ou destrezas previas, deseñando contextos de avaliación cos que o
alumnado estea familiarizado e tomando como evidencias desas competencias as
producións ou os comportamentos que o alumnado pode realizar nese ambiente.

Neste sentido, as probas de avaliación inicial baseadas en cuestionarios (probas
escritas, en xeral), raramente son útiles para establecer se o alumnado é suficientemente
competente no aspecto práctico. Requírese observar o seu desempeño en tarefas
prácticas reais nas que se poñan en xogo tales coñecementos e destrezas previos.

 A avaliación formativa é a que se realiza en tanto que o alumnado aprende, nalgunhas
tarefas, para saber se o proceso de ensino e aprendizaxe se desenvolve correctamente.
En xeral non se utiliza para cualificar o alumnado, senón para corrixir e axustar a reali-
zación das aprendizaxes.

 A avaliación sumativa (ou acumulativa) é a que permite determinar o grao de dominio
das competencias profesionais e require realizar tarefas de avaliación das que se derive
a cualificación final do alumnado.

5.4 Deseño de instrumentos de avaliación por
observación

As táboas de observación

O dito neste apartado sobre o deseño de táboas de observación (TO) é aplicable tamén ás
táboas de indicadores para produtos.

Que son as táboas de observación?

Son táboas de indicadores (textos redactados ao estilo dos subcriterios de avaliación) que
serven para valorar a adquisición das aprendizaxes relacionadas cun criterio de avaliación.
A valoración realízase en columnas adicionais que representan os valores dunha escala de
medida adecuada para realizar a valoración.

Utilízanse para avaliar as evidencias de desempeño, é dicir, empréganse cando se avalía
o comportamento do alumnado en relación cunha competencia emocional, coa forma na
que executa as operacións das que consta un proceso ou coa forma na que presta un
servizo.

As TO diferéncianse doutras táboas de indicadores en que se utilizan, preferentemente,
para avaliar o desempeño do alumnado. Este aspecto non se dá nas listas de cotexo (LC),
un tipo de táboa de indicadores para produtos que só conteñen características técnicas ou
propiedades que debe reunir un produto elaborado polo alumnado.

 A diferenza entre TO e LC é que nas TO se “observa”o desempeño do alumnado
(directa ou indirectamente), en tanto que coas LC se “mide ou se verifica”que o
produto cumpra as especificacións técnicas.

Como se aplican ou utilizan as táboas de observación (TO)?

Os instrumentos de avaliación por observación directa aplícanse durante a realización da
tarefa de avaliación ou mesmo das tarefas normais (dependendo do que se estea a avaliar)
e requiren que se elabore unha táboa de indicadores individualizada; é dicir, unha para
cada alumno ou alumna, na que se reflicta a realización do procedemento ou a aprendizaxe
da actitude.

As táboas de observación tamén son aplicables se se avalía por observación indirecta; é
dicir, se o profesorado, o alumnado ou un terceiro elaboran, durante a realización da
actividade, un documento de rexistro das operacións realizadas. Se é o alumnado o que
elabora o rexistro de operacións ten que cumprirse a condición de que reflicta fielmente o
traballo que realiza o alumnado (para que isto ocorra é necesario que haxa un contexto de
avaliación similar ao dunha proba de avaliación do tipo dun exame convencional).

Exemplos de indicadores dunha táboa de observación

Partimos do seguinte criterio de avaliación e desta posible división en indicadores
(redactados como subcriterios):

 CAx.xx. Realizáronse medicións de V e I en circuítos eléctricos.

– Seleccionouse o instrumento de medida adecuado.

– Seleccionouse a magnitude eléctrica ou o parámetro correctos no instrumento de
medida.

– Seleccionouse a escala de medida tendo en conta os valores esperados e adoptáronse
precaucións para evitar danos no instrumento de medida.

– Identificáronse os puntos de medida no esquema do circuíto.

– Conectouse o instrumento para medir a magnitude correcta respectando a polaridade
adecuada, de ser o caso.

– Realizáronse a rutina de medida e a de comprobación do resultado.

Esta colección de indicadores pódese dispor, daquela, nunha táboa de observación con
indicadores que se cualifican de forma binaria Si/Non:

Alumno/a:

Data: Cualificación:

Criterio de avaliación e indicadores Si Non

 CAx.xx. Realizáronse medicións de V e I en circuítos simples

– Seleccionouse o instrumento de medida adecuado.

– Seleccionouse a magnitude eléctrica ou o parámetro correctos no instrumento de medida.

– Seleccionouse a escala de medida tendo en conta os valores esperados e adoptáronse precaucións para evitar
danos no instrumento de medida.

– Identificáronse os puntos de medida no esquema do circuíto.

– Conectouse o instrumento para medir a magnitude correcta respectando a polaridade adecuada, de ser o caso.

– Realizáronse a rutina de medida e a de comprobación do resultado.

Se a TO se valora mediante unha escala de máis niveis, a táboa de observación terá o
aspecto da táboa que figura a continuación.

Só hai que ter presente que a escala deberá ser precisa. No exemplo, é preferible indicar
que o resultado foi correcto en menos de cinco medidas que cualificalo simplemente como
realizado “Ás veces”xa que este tipo de cualificacións terá interpretacións diferentes para
diferentes docentes.

Alumno/a:

Data: Cualificación:

Criterio de avaliación Nunca Ás veces

< 5

Case sempre
> 10

Sempre

 CAx.xx. Realizáronse medicións de V e I en circuítos simples

– Seleccionouse o instrumento de medida adecuado.

– Seleccionouse a magnitude eléctrica ou o parámetro correctos no instrumento de
medida.

– Seleccionouse a escala de medida estimando os valores esperados e adoptando
precaucións para evitar danos no instrumento de medida.

– Identificáronse os puntos de medida no esquema do circuíto.

– Conectouse o instrumento para medir a magnitude correcta respectando a polaridade
adecuada, de ser o caso.

– Realizáronse a rutina de medida e a de comprobación do resultado.

– ....

Estas táboas pódense puntuar asignando valores aos ítems dos que constan, por exemplo, e
tamén aos graos da escala (coa condición de que non teña importancia na competencia que
non se superen algúns deles).

É dicir, o resultado de utilizar unha táboa de observación non é, necesariamente, branco

ou negro (aprobado ou suspenso), a pesar de que os ítems da lista se valoren de xeito
binario. Por iso é importante que as TO asociadas a un CA teñan un número relativamente
grande de ítems.

Utilización dun rexistro para avaliar por observación indirecta

A avaliación do desempeño, dado que se trata de observar o comportamento do alumnado,
debería ser, na maior parte dos casos, individualizada, aspecto que crea un problema de
viabilidade para a levar a cabo, porque nalgunhas especialidades de FP os seus CA están
centrados en habilidades que, en principio, non se poden avaliar doutro xeito.

Malia isto, hai formas de resolver esta dificultade se se poden obter as evidencias de
comportamento de todo o alumnado do grupo-clase simultaneamente durante a avaliación.

Utilización dun rexistro anecdótico

Este “rexistro” consiste habitualmente en anotacións que toma o profesorado sobre a
conduta do alumnado en tanto que se realizan as actividades e tarefas da unidade
didáctica.

Considerado no contexto da avaliación de CA, o rexistro anecdótico non é un
instrumento de avaliación, senón o rexistro dunha evidencia (o comportamento) á que se
lle aplicará un instrumento de avaliación (unha táboa de observación, neste caso, posto
que contén o desempeño do alumnado nalgúns aspectos específicos).

Na descrición académica do rexistro anecdótico estas anotacións parecen ser
“manuscritas”. Esta forma de elaboralo é pouco práctica porque se non se establecen
previamente indicadores observables que sirvan para sistematizar o rexistro, implica unha
lectura laboriosa posterior para avaliar o comportamento.

Pódese empregar un rexistro anecdótico para avaliar determinadas condutas do
alumnado no contexto das actividades prácticas cando os comportamentos concretos do
alumnado non son predicibles.

Pero para que este tipo de rexistro anecdótico se poida utilizar para realizar a avaliación
deses aspectos cómpre vincular os comportamentos posibles cos correspondentes CA e
utilizar os comportamentos rexistrados para cualificar os indicadores dos CA a través das
súas táboas de observación.

5.5 Deseño de instrumentos de avaliación de
produtos

Nas probas de produción os CA deben establecer que tipos de obxectos ou de documentos
debe producir o alumnado para demostrar a súa competencia. Estes obxectos e
documentos deberán ter, polo tanto, determinadas características ou propiedades que se
poden concretar nunha lista de cotexo.

En obxectos mecánicos estas propiedades poden ser a forma, as dimensións, a
disposición das partes, a cor, a textura, o acabamento, as tolerancias, etc. A táboa será
similar ás deseñadas para a avaliación por observación, coa diferenza de que os
indicadores serán os valores das súas propiedades.

Se o obxecto reflicte as operacións realizadas, pódese verificar a realización correcta
das operacións comprobando o produto. A redacción dos indicadores débese facer ao
estilo dos subCA, como nas táboas de observación. Isto ocorre, por exemplo, coas
soldaduras. Vexamos un exemplo:



Páxina 17 de 25

TI.1 Táboa de indicadores de CA4.6 para avaliar soldaduras por puntos de pezas de aluminio e aceiro segundo os tipos de unión
(solapamento simple, en chanzos e a tope con resaltes) (CA4.6)

Nome Data

CA4.6 - Soldáronse pezas con soldadura por puntos, logo de seleccionar os eléctrodos en función das pezas
que se unan.

Táboa de Indicadores SI Non Observacións

– Comprobouse o estado dos eléctrodos ao rematar.

– Respectouse o factor de marcha do equipamento.

– Realizouse en menos tempo dos 5’.

– Realizouse dentro do tempo establecido de 5’.

– Obtivéronse ao primeiro intento os puntos de soldadura.

– Verificouse co emprego dun calibre que o tamaño dos eléctrodos sexa
adecuado ao espesor das pezas que cumpra soldar.

– Preparáronse as pezas tendo en conta o paso e o recubrimento segundo o
espesor das pezas que cumpra soldar.

– Comprobouse o correcto aliñamento das puntas dos eléctrodos logo de
preparados e afiados ao accionar a pinza portaeléctrodo.

– Reguláronse correctamente os parámetros de axuste do equipamento en
función da unión e do material.

– Executouse a soldadura nos puntos trazados nas chapas.

Os indicadores xa están neste caso ordenados de abaixo a arriba, de menor a maior
complexidade, para establecer a continuación que indicadores se asocian co mínimo
esixible, tal como se amosa na seguinte táboa:

Nome Data

CA4.6 - Soldáronse pezas con soldadura por puntos, logo de seleccionar os eléctrodos en función das pezas
que se unan.

Táboa de Indicadores (encarnado) e niveis de cualificación da rúbrica Cualificación SI Non Observacións

– Comprobouse o estado dos eléctrodos ao rematar. 10

– Respectouse o factor de marcha do equipamento. 9

– Realizouse en menos tempo dos 5’. 8

– Realizouse dentro do tempo establecido de 5’. 7

– Obtivéronse ao primeiro intento os puntos de soldadura. 6

Mínimo esixible: verificouse co emprego dun calibre que o tamaño dos eléctrodos sexa
adecuado ao espesor das pezas que cumpra soldar, preparáronse as pezas tendo en
conta o paso e o recubrimento segundo o espesor das pezas que cumpra soldar,
comprobouse o correcto aliñamento das puntas dos eléctrodos logo de preparados e
afiados ao accionar a pinza portaeléctrodo, reguláronse correctamente os parámetros
de axuste do equipamento en función da unión e do material, e executouse a soldadura
nos puntos trazados nas chapas.

5

– Verificouse co emprego dun calibre que o tamaño dos eléctrodos sexa axeitado
ao espesor das pezas que cumpra soldar.

– Preparáronse as pezas tendo en conta o paso e o recubrimento segundo o
espesor das pezas que cumpra soldar.

– Comprobouse o correcto aliñamento das puntas dos eléctrodos logo de
preparados e afiados ao accionar a pinza portaeléctrodo

– Reguláronse correctamente os parámetros de axuste do equipamento en
función da unión e do material

– Executouse a soldadura nos puntos trazados nas chapas

A inserción do mínimo esixible na táboa débese aplicarse tamén, de ser o caso, nas táboas
de observación.

5.6 Deseño de rúbricas para os CA

Se se desexa crear a rúbrica completa, hai que inserir nos indicadores seguintes os niveis
de logro adicionais que se necesiten:

Nome Data

CA4.6 - Soldáronse pezas con soldadura por puntos, logo de seleccionar os eléctrodos en función das pezas
que se unan.

Táboa de Indicadores (encarnado) e niveis de cualificación da rúbrica Cualificación Si Non Observacións

9-10: Verificouse co emprego dun calibre que o tamaño dos eléctrodos sexa adecuado
ao espesor das pezas que cumpra soldar, preparáronse as pezas tendo en conta o
paso e o recubrimento segundo o espesor das pezas que cumpra soldar, comprobouse
o correcto aliñamento das puntas dos eléctrodos logo de preparados e afiados ao
accionar a pinza portaeléctrodo, reguláronse correctamente os parámetros de axuste
do equipamento en función da unión e do material, executouse a soldadura nos puntos
trazados nas chapas, obtívose ao primeiro intento os puntos de soldadura, realizouse
dentro do tempo establecido de 5´, realizouse en menos tempo dos 5’ establecidos,
respectouse o factor de marcha do equipamento e comprobouse o estado dos
eléctrodos ao rematar.

9 - 10

– Comprobouse o estado dos eléctrodos ao rematar. 10

– Respectouse o factor de marcha do equipamento. 9

7-8: Verificouse co emprego dun calibre que o tamaño dos eléctrodos sexa adecuado
ao espesor das pezas que cumpra soldar, preparáronse as pezas tendo en conta o
paso e o recubrimento segundo o espesor das pezas que cumpra soldar, comprobouse
o correcto aliñamento das puntas dos eléctrodos logo de preparados e afiados ao
accionar a pinza portaeléctrodo, reguláronse correctamente os parámetros de axuste
do equipamento en función da unión e do material, executouse a soldadura nos puntos
trazados nas chapas, obtívose ao primeiro intento os puntos de soldadura, realizouse
dentro do tempo establecido de 5´ e realizouse en menos tempo dos 5’.

7 - 8

– Realizouse en menos tempo dos 5’. 8

– Realizouse dentro do tempo establecido de 5’. 7

6: Verificouse co emprego dun calibre que o tamaño dos eléctrodos é adecuado para o
espesor das pezas que cumpra soldar, preparáronse as pezas tendo en conta o paso e
o recubrimento segundo o espesor das pezas que cumpra soldar, comprobouse o
correcto aliñamento das puntas dos eléctrodos logo de preparados e afiados ao
accionar a pinza portaeléctrodo, reguláronse correctamente os parámetros de axuste
do equipamento en función da unión e do material, executouse a soldadura nos puntos
trazados nas chapas e obtívose ao primeiro intento os puntos de soldadura.

6

– Obtivéronse ao primeiro intento os puntos de soldadura.

Mínimo esixible: Verificouse co emprego dun calibre que o tamaño dos eléctrodos
sexa adecuado ao espesor das pezas que cumpra soldar, preparáronse as pezas tendo
en conta o paso e o recubrimento segundo o espesor das pezas que cumpra soldar,
comprobouse o correcto aliñamento das puntas dos eléctrodos logo de preparados e
afiados ao accionar a pinza portaeléctrodo, reguláronse correctamente os parámetros
de axuste do equipamento en función da unión e do material e executouse a soldadura
nos puntos trazados nas chapas.

5

– Verificouse co emprego dun calibre que o tamaño dos eléctrodos é adecuado
para o espesor das pezas que cumpra soldar.

– Preparáronse as pezas tendo en conta o paso e o recubrimento segundo o
espesor das pezas que cumpra soldar.

– Comprobouse o correcto aliñamento das puntas dos eléctrodos logo de
preparados e afiados ao accionar a pinza portaeléctrodo.

– Reguláronse correctamente os parámetros de axuste do equipamento en
función da unión e do material.

– Executouse a soldadura nos puntos trazados nas chapas.

Neste caso os niveis de logro non teñen descricións sinxelas e están redactados a partir dos
textos dos indicadores que se agregan en cada nivel. Se tales niveis de logro admitisen
descricións globais máis sinxelas deberían usarse para facilitar a súa lectura.

Este proceso pode aplicarse tamén coas táboas de indicadores de observación se se
desexa utilizar rúbricas para cualificar o desempeño.

En realidade, o único nivel de logro do que non se pode prescindir é o do mínimo
esixible. Para o resto dos niveis de logro é mellor utilizar a columna de cualificación e
dispor os indicadores na mesma orde que terían na rúbrica, tal como están na seguinte
táboa:

Nome Data

CA4.6 - Soldáronse pezas con soldadura por puntos, logo de seleccionar os eléctrodos en función das pezas
que se unan.

Táboa de Indicadores (encarnado) e niveis de cualificación da rúbrica Cualificación Si Non Observacións

– Comprobouse o estado dos eléctrodos ao rematar. 10

– Respectouse o factor de marcha do equipamento. 9

– Realizouse en menos tempo dos 5’. 8

– Realizouse dentro do tempo establecido de 5’. 7

– Obtivéronse ao primeiro intento os puntos de soldadura. 6

Mínimo esixible: Verificouse co emprego dun calibre que o tamaño dos eléctrodos
sexa adecuado ao espesor das pezas que cumpra soldar, preparáronse as pezas tendo
en conta o paso e o recubrimento segundo o espesor das pezas que cumpra soldar,
comprobouse o correcto aliñamento das puntas dos eléctrodos logo de preparados e
afiados ao accionar a pinza portaeléctrodo, reguláronse correctamente os parámetros
de axuste do equipamento en función da unión e do material e executouse a soldadura
nos puntos trazados nas chapas.

5

– Verificouse co emprego dun calibre que o tamaño dos eléctrodos é adecuado
para o espesor das pezas que cumpra soldar.

S/N

– Preparáronse as pezas tendo en conta o paso e o recubrimento segundo o
espesor das pezas que cumpra soldar.

S/N

– Comprobouse o correcto aliñamento das puntas dos eléctrodos logo de
preparados e afiados ao accionar a pinza portaeléctrodo.

S/N

– Reguláronse correctamente os parámetros de axuste do equipamento en
función da unión e do material.

S/N

– Executouse a soldadura nos puntos trazados nas chapas. S/N

5.7 Descomposición dun CA en subCA para facilitar a
avaliación de aprendizaxes actitudinais complexas

Se o que se está a avaliar son as aprendizaxes actitudinais asociadas a un CA hai que ter en
conta que os contidos asociados poden ser actitudes, valores ou normas. Para avaliar estas
aprendizaxes correctamente cómpre ter en conta na redacción do CA que competencia se
adquire cando se aprende cada un destes tipos de contidos.

Na aprendizaxe de normas a evidencia é o comportamento en si. A evidencia da
aprendizaxe de valores é que o alumnado é quen de “regular o seu comportamento”de
acordo cun principio normativo. E na aprendizaxe de actitudes a evidencia é a “tendencia
persistente a comportarse dunha forma determinada”. As diferenzas son sutís pero
importantes á hora de redactar os CA, de deseñar actividades de ensino e de avaliar a
aprendizaxe, e admiten unha ampla gama de interpretacións docentes. É dicir, non hai un
único xeito de ensinar nin de avaliar este tipo de competencias.

Para facilitar a interpretación destes CA, as accións (verbos) relacionadas coa
aprendizaxe actitudinal pódense descompor noutras máis sinxelas que revelan que este
tipo de competencias se adquire a través dun proceso. Por exemplo, o CA “Valorouse a

importancia das normas de seguridade para a montaxe de circuítos eléctricos” pode
descomporse nos seguintes subCA:

 CAx.xx Valorouse a importancia das normas de seguridade para a montaxe de circuítos
eléctricos.

– CAx.xx.1 Describíronse as normas de seguridade aplicables na realización de
montaxes de circuítos eléctricos.

– CAx.xx.2 Respectáronse as normas de seguridade ao realizar a montaxe de circuítos
eléctricos.

É dicir, neste exemplo considérase que para demostrar que o alumnado “valora a
importancia de...”, debe saber que é o que se debe aprender a valorar (“describir as
normas de seguridade”) e debe aplicalo (“respectar as normas na realización das
montaxes”). Se o alumnado sabe as normas (evidencia de coñecemento) e as aplica
(evidencia de desempeño) deduciremos que “valora a súa importancia”.

O coñecemento asociado á acción “describir”pódese avaliar mediante probas escritas
convencionais. Se quixésemos utilizar cuestionarios de selección para avaliarmos esta
faceta do CA deberiamos cambiar “describir” por “seleccionar”. CAx.xx.1 poderíase
redactar, daquela, como “Seleccionar as normas de seguridade que hai que aplicar na
realización de montaxes de ... (descrición das montaxes concretas)”.

CAx.xx.2 (“respectar as normas”) require a realización de montaxes prácticas reais e
pódese avaliar a partir da relación de precaucións ou das regras asociadas á(s) norma(s)
que o alumnado ten, necesariamente, que identificar como pertinentes e aplicar.

O instrumento de avaliación podería ser, neste caso, unha táboa de observación se se
observa en directo que o alumnado respecta as normas. Pero tamén podemos cambiar esta
táboa de observación por unha ficha de traballo na que o alumnado faga constar as normas
que estea a ter en conta. Deste xeito non hai necesidade de “observar”salvo nos aspectos
que impliquen directamente a adopción dun comportamento “seguro” (illamento con
respecto ás partes electrificadas, do persoal e dos instrumentos ou das ferramentas, etc.).

É responsabilidade do profesorado realizar a interpretación do CA na programación, e
será válida sempre que se redacten subcriterios tecnicamente correctos e se asocien con
instrumentos de avaliación adecuados. A táboa de observación que figura na táboa
seguinte serve para valorar CAx.xx.2.

Alumno/a:

Data: Cualificación:

Tarefas nas que se aplica

Criterio de avaliación Nunca Ás veces Case sempre Sempre

 CAx.xx.2 Respectáronse as normas de seguridade pertinentes na realización de
montaxes eléctricas.

– Identificáronse as normas de seguridade aplicables.

– Identificouse a norma 1 relacionada co risco de recibir descargas eléctricas.

– ...

– Adoptáronse as precaucións asociadas á norma 1.

– Adoptouse a precaución A.

– Adoptouse a precaución B.

– ...

A redacción dos ítems deste exemplo é, obviamente, xenérica. Os aspectos específicos
desta táboa dependerán das normas que se deben aplicar en cada caso concreto e poden
desagregarse de forma máis completa para obter unha cualificación máis precisa.

As descomposicións de CA relacionados coas aprendizaxes actitudinais poden ser máis
complexas (ter máis subCA) e implicar a elaboración de informes ou a realización de
traballos, ou que o alumnado teña que amosar comportamentos específicos en todas as
actividades.

A descomposición deste tipo de CA facilita a avaliación porque só algúns dos subCA
terán que ser avaliados por observación. Os subCA que se reflictan en evidencias
documentais permiten seleccionar instrumentos de avaliación máis doados de aplicar.

6. Anexo VI. Cambio do tipo de
programación
Pódese cambiar, con certas limitacións, o tipo de programación das programacións que
están en estado de elaboración, en calquera momento, seleccionando o menú “Cambiar
tipo de programación”:

A aplicación pide confirmación presentando a seguinte pantalla:

Prema no botón “Gardar“se desexa realizar a conversión e prema no botón “Cambiar
tipo“que se presenta a continuación se desexa confirmar o cambio.

A aplicación mantén internamente unha copia dos datos da programación de tipo 1 da que
se parte, polo que xeralmente é posible realizar a conversión inversa e recuperar a
programación de tipo 1 da que se partiu.

As conversións afectan, fundamentalmente, os instrumentos de avaliación e as tarefas.

Ao cambiar o tipo de programación de tipo 1 a tipo 2 ocorre o seguinte:

 Os instrumentos de avaliación PE (proba escrita) transfórmanse en probas de
coñecemento co instrumento de avaliación PES (proba escrita + modelo de solución).

A proba de coñecementos tamén se pode avaliar cunha táboa de indicadores, como se
fose un produto elaborado polo alumnado. Ademais hai traballos ou informes que se
poden considerar probas de coñecemento e que tamén se deben avaliar con táboas de
indicadores para produtos.

 Os instrumentos de avaliación do tipo “Outros”convértense no procedemento de
avaliación “Outro” co instrumento de avaliación “Táboa de indicadores para
produtos”. Débense revisar para elixir o tipo de proba e o instrumento que
corresponda, se a conversión non resulta adecuada.

Por exemplo: se se están a avaliar produtos, na programación tipo 2 seleccionarase o
procedemento de avaliación “Proba de produción” e o instrumento “Táboa de
indicadores para produtos”. Pode ser necesario modificar a descrición da proba, en
consecuencia.

 Os instrumentos de avaliación LC e TO do tipo 1 de programación convértense ao
procedemento de avaliación “Proba de desempeño” co instrumento “Táboa de
indicadores de observación”do tipo 2 de programación. É dicir:

– Mantéñense todas as TO ao pasar de tipo 1 a tipo 2.

– As LC convértense a TO porque son un tipo de TO e no novo sistema non se
considera necesario diferencialas.

– Para os casos en que se estea a empregar LC para avaliar produtos deberanse
revisar os instrumentos de avaliación resultantes da conversión para cambiar as TO
por probas de produción e táboas de indicadores para produtos (TI). Véxase o
apartado da fase 4 da etapa 2 para máis información.

 A primeira vez que se realiza a conversión, o contido do campo “Sobre que se
aplica” cópiase sobre o campo “Descrición da proba”. Haberá que modificar a
descrición da proba porque en “Sobre que se aplica”se describen evidencias, en tanto
que en “Descrición da proba” se describen as probas nas que se producen tales
evidencias.

Por exemplo: se en “Sobre que se aplica”di: “Montaxe de compoñentes de ...”en
“Descrición da proba”debería dicir: “Realización da montaxe de compoñentes de ...”

 No tipo 2 a aplicación non permite seleccionar Si/Non nos mínimos porque neste
modelo non se elixen os CA que son mínimos esixibles senón que todos os CA/subCA
teñen un nivel de “mínimo esixible”. É dicir:

– Todos os CA/subCA teñen mínimo esixible.

– Todos os CA/subCA deben aprobarse para superar a UD.

– O campo de mínimo esixible aparecerá en branco e hai que cubrilo para que se
valide unha programación de tipo 2.

– Aínda que non está previsto que se utilicen os valores Si ou Non das
programacións de tipo 1, en casos nos que a descrición do mínimo resulte difícil ou
demasiado artificiosa e o CA se estea a agrupar con outros en probas combinadas, o
mínimo pode ter a mesma redacción que o CA. No Anexo VII danse indicacións
adicionais para este caso.

 As tarefas do menú 4.d preséntanse nas programacións de tipo 2 tal como se
crearon na de tipo 1. A aplicación non necesita realizar cambios porque eses tipos de
tarefas son os mesmos para ambas versións. Pero:

– No tipo 2 de programación hai un tipo de tarefa adicional que é a “Tarefa de
avaliación”, coa que se conectan as tarefas de avaliación coas probas asociadas aos
instrumentos de avaliación. Por tanto:

– Se se declararon as tarefas de avaliación como tarefas do alumnado é conveniente
cambiar o tipo de tarefa por “Tarefa de avaliación”e asociala cos CA/probas que
se indiquen na descrición das tarefas.

– En canto se asocia unha tarefa de avaliación cun CA (polo menos) a aplicación
informa, despois de Gardar, dos CA/subCA da actividade que quedan por
conectar con tarefas de avaliación. Se hai moitos CA na UD a lista pode ser longa
inicialmente pero irase reducindo a medida que se van asociando CA e tarefas de
avaliación.

– A aplicación só emite esta información a partir do momento no que se asocia un
CA cunha tarefa de avaliación.

– Non é obrigatorio asociar todos os CA dunha actividade con tarefas de avaliación
porque poden asociarse en calquera outra actividade na que o CA se imparta
creando alí a correspondente tarefa de avaliación.

 No menú 5 (Criterios de cualificación e mínimos esixibles) consérvase o texto que se
introduciu na programación de tipo 1, pero:

– O texto débese modificar de acordo co que se indica no apartado “Mínimos
esixibles e criterios de cualificación” en “Outras funcións da aplicación de
programación”, para o acomodar ao tipo de información que debe haber nas
programacións de tipo 2.



Páxina 25 de 25

– Posto que o texto se comparte entre os dous tipos, se se modifica despois de
cambiar do tipo 1 ao tipo 2 deberá volver a modificarse ao cambiar do tipo 2 ao
tipo 1.

Cambios na programación ao realizar a conversión de tipo 2 a tipo 1

Igual que no caso anterior, as conversións afectan, fundamentalmente, aos instrumentos de
avaliación e ás tarefas, que son os dous apartados que cambian de estrutura en función do
tipo de programación.

Se se revirte o tipo de programación do tipo 2 ao tipo 1 ocorre o seguinte:

 Recupérase o texto orixinal do campo “Sobre que se aplica”que o instrumento tiña na
programación de tipo 1.

 As descricións das probas deixarán de presentarse ao converter a programación de
tipo 2 a tipo 1, pero non se perden. Recuperaranse se se volve a converter a
programación ao tipo 2.

 Pérdese a redacción do “Mínimo esixible” do tipo 2, porque no tipo 1 de
programación non se utiliza este concepto normativo, pero recuperarase se a
programación volve a converterse ao tipo 2.

 Recupérase o valor Si/Non do mínimo esixible da programación de tipo 1 orixinal.

 Para o caso das programacións previamente transformadas de tipo 1 a tipo 2, as TO non
se volverán transformar en LC. Pero hai que ter en conta que:

As LC, que se converteron a TO ao pasar a programación de tipo 1 a tipo 2
desaparecen, porque aínda que a programación volva ser de tipo 1 manteranse os
instrumentos de avaliación da programación de tipo 2.

 Se se crearon tarefas de avaliación na programación de tipo 2, estas
desaparecerán ao realizar a conversión de programación de tipo 2 a tipo 1, pero
recuperaranse se a programación se volve converter ao tipo 2. Se se desexa manter as
tarefas de avaliación do tipo 2 ao pasar a tipo 1 débense cambiar a tarefas do alumnado
antes de realizar a conversión.

 No menú 5 consérvase o texto que se teña introducido nas “Observacións sobre os
criterios de cualificación”da programación de tipo 2.

Posto que o texto se comparte entre os dous tipos de programación, se se modifica na
programación de tipo 2, deberá volver a modificarse ao cambiar do tipo 2 ao tipo 1.


